
王景文

作者：蘇軾　北宋

本作品收錄於《東坡全集�》

宋明帝詔答王景文，其略曰：「有心於避禍，不若無心於任運。千仞之木，既摧於斧斤；

一寸之草，亦悴於踐蹋。晉將畢萬，七戰皆獲，死於<片庸<下；蜀將費�，從容坐談，

斃於刺客。故甘心於履危，未必逢禍；從意於處安，未必全福。」此言近於達者。然明

帝竟殺景文，哀哉！景文之死也，詔言：「朕不謂卿有罪，然吾不能獨死，請子先之。」

詔至，景文正與客棋，竟，斂子納奩中，徐謂客曰：「有詔，見賜以死。」酒至，未飲，

門生焦度在側，取酒抵地，曰：「丈夫安能坐受死，州中文武，可以一奮。」景文曰：

「知卿至心，若見念者，為我百口計。」乃謂客曰：「此酒不可相勸。」乃仰飲之。蘇

子曰：死生亦大矣，而景文安之，豈貪權竊國者乎？明帝可謂不知人者矣。

此北宋作品在全世界都属于公有领域，因为作者逝世已经超过100年，且作品于1931年1

月1日之前出版。

